Súðavíkurhreppur  -  fundargerð hreppsnefndar

47.   fundur  kjörtímabilið 1998 – 2002  - 26. október  2000, kl. 15.00.
 haldinn í fundarsal hreppsnefndar Njarðarbraut 14.

Árið 2000,  26.  október  kl. 15.15  hófst fundur  í hreppsnefnd Súðavíkurhrepps að Njarðarbraut 14.  Eftirtaldir sátu fundinn;  Friðgerður Baldvinsdóttir, Jón Grétar Kristjánsson, Guðjón Kjartansson,  Sigurjón Samúelsson og Ágúst Kr. Björnsson sveitarstjóri.

Oddviti setti fundinn og bauð fundarmenn velkomna.   Oddviti óskaði eftir athugasemdum við fundarboð.  Engar athugasemdir voru gerðar við fundarboðið.

Dagskrá:

1.
Fundur hafnarstjórnar dags. 12. september 2000.
2.
Tilboð í Grund, afgreiðsla frá fundi hreppsnefndar 1. sept. sl.
3.
Minnisblað sveitarstjóra vegna málunar íbúða í Arnarflöt.
4.
Erindi vegna endursölu á mjólkurkvóta.
5.
Sparisjóður Súðavíkur – tilkynning um aukafund stofnfjáraðila 30.október nk.
6.
Boð um að Súðavíkurhreppur neyti forkaupsrétta að 1/10 hluta jarðarinnar Þúfum í Þúfnadal.
7.
Beiðni um kostnaðarþátttöku hreppsins í líkamsrækt starfsmanna.
8.
Bréf Sumarbyggðar vegna notkunar á Súðavíkurskóla næsta sumar.
9.
Bréf Ferðaþjónustunnar í Reykjanesi dags. 15. september 2000.
10.
Lóðaleigusamningur vegna fjallaskála ofan Hörgshlíðar.
11.
Boð um að Súðavíkurhreppur eigi fund með fjárlaganefnd Alþingis 31. október nk.
12.
Fjármálaráðstefna Sambands íslenskra sveitarfélaga 2. og 3. nóvember nk.
13.
Boð til Súðavíkurhrepps um skipan  áheyrnarfulltrúa  í þjónustuhóps aldraðra.


1. Fundur hafnarstjórnar dags. 12. september 2000.
Fundargerðin lögð fram og samþykkt.

2. Tilboð í Grund, afgreiðsla frá fundi hreppsnefndar 1. sept. sl.
Hreppsnefnd er sammála um að ganga að tilboði Hallgríms Jóhannssonar og Sigurbjargar Gísladóttur.  Vakin verði athygli á forkaupsréttarkvöð Egils Heiðars Gíslasonar.
Samþykkt samhljóða.

3. Minnisblað sveitarstjóra vegna málunar íbúða í Arnarflöt.
Sveitarstjóri gerði grein fyrir málinu, aðdraganda þess og þeim samskiptum sem fram hafa farið vegna þess.

Hreppsnefnd er sammála um eftirfarandi:

Vegna viðhalds og málunar íbúða sem hreppurinn á verði miðað við eftirfarandi:  

· Súðavíkurhreppur sem leigusali endurmálar íbúðir á sinn kostnað. Við endurmálun verði sem grunregla miðað við ljósa liti (marmarahvítt) og að fagmenn máli þær íbúðir sem eru í útleigu.  

· Leigjandi getur óskað eftir því að málað verði í litum gegn því að hann greiði sannanlegan aukakostnað vegna lita áður en málun fer fram.  

· Kostnaður verði reiknaður út miðað við samantekt Tækniþjónustu Vestfjarða dags. 18.10.2000.-  Þar kemur eftirfarandi fram;

1. Aukinn vinnukostnaður við málun á lit vegna seinlegri skurðar í hornum og kverkum er áætlaður um 10% af vinnulið eða 60.- kr./m2.
2. Aukinn efniskostnaður er frá 20.- til 60.- kr./m2 eftir því hvaða litir eiga í hlut.
3. Áætlað er að mála þurfi eina aukaumferð með hvítu yfir milda- og millidökka liti, kostnaður kr. 220 kr./m2.
4. Ef litur er mjög dökkur þarf til viðbótar að grunna aukaumferð  fyrst, kostnaður 140 kr./m2.

Fagaðili meta þennan aukakostnað miðað við ofangreindar reglur eftir aðstæðum og litum hverju sinni og hvað þarf til að endurþekja þá liti ljósum lit sem umræðir í hverju tilfelli. Efnisval verði í samráði við hreppinn og þann fagmann sem verkið vinnur.

Samþykkt samhljóða.

Hreppsnefnd felur sveitarstjóra að boða leigjendur á fund og gera þeim grein fyrir þessum reglum.

4. Erindi vegna endursölu á mjólkurkvóta.
Hreppsnefnd er sammála um að fela sveitarstjóra að ræða við mjólkurbússtjóra og búnaðarráðunautinn varðandi málið og leggja það fyrir á næsta fundi hreppsnefndar.
Samþykkt samhljóða.

5. Sparisjóður Súðavíkur – tilkynning um aukafund stofnfjáraðila 30.október nk.
Hreppsnefnd er sammála um að Ágúst Kr. Björnsson verði fulltrúi hreppsins á fundinum þann 30. október nk. og fari þar með fullt og ótakmarkað umboð.  Varamaður hans verði Friðgerður Baldvinsdóttir.

Samþykkt með þremur atkvæðum H-lista, fulltrúi F-lista sat hjá.

6. Boð um að Súðavíkurhreppur neyti forkaupsrétta að 1/10 hluta jarðarinnar Þúfum í Þúfnadal.
Hreppsnefnd er sammála um að falla frá forkaupsrétti.
Samþykkt samhljóða.

7. Beiðni um kostnaðarþátttöku hreppsins í líkamsrækt starfsmanna.
Hreppsnefnd er sammála um að taka erindinu jákvætt.  Hreppsnefnd felur sveitarstjóra að kanna frekar reglur varðandi slíka styrki og fyrirkomulag með húsaleigu og vísar málinu til fjárhagsáætlunar. 

Samþykkt samhljóða.

8. Bréf Sumarbyggðar vegna notkunar á Súðavíkurskóla næsta sumar.
Hreppsnefnd er sammála um að fela sveitarstjóra að ræða frekar við forsvarsmenn Sumarbyggðar hf. varðandi fyrirkomulag og fleira, og vísar málinu til umsagnar hjá skólastjóra og húsverði.  Málið komi fyrir á næsta fundi hreppsnefndar ef hægt er.

Samþykkt samhljóða.
9. Bréf Ferðaþjónustunnar í Reykjanesi dags. 15. september 2000.
Hreppsnefnd þakkar Ferðaþjónustunni í Reykjanesi ehf. fyrir gott boð og vonar að af samstarfi verði.

10. Lóðaleigusamningur vegna fjallaskála ofan Hörgshlíðar.
Hreppsnefnd samþykkir samninginn.

11. Boð um að Súðavíkurhreppur eigi fund með fjárlaganefnd Alþingis 31. október nk.
Hreppsnefnd er sammála um að þiggja boð fjárlaganefndar. 

12. Fjármálaráðstefna Sambands íslenskra sveitarfélaga 2. og 3. nóvember nk.
Hreppsnefnd er sammála um að sveitarstjóri og oddviti sæki fjármálaráðstefnu Sambands íslenskra sveitarfélaga.

13. Boð til Súðavíkurhrepps um skipan  áheyrnarfulltrúa  í þjónustuhóps aldraðra.

Með vísan til laga um málefni aldraðra nr. 125/1999, þá telur hreppsnefnd að Súðavíkurhreppur skuli eiga fulltrúa í starfshópnum.  Hreppsnefnd er sammála um að skipa formann félagsmálanefndar sem fulltrúa hreppsins í þjónustuhóp aldraðra og vísar málinu að öðru leyti til félagsmálanefndar.

Samþykkt samhljóða.

Ákveðið er að næsti fundur hreppsnefndar verði haldinn 9. nóvember n.k.

Fleira ekki gert. Fundargerð upplesin.  Oddviti óskaði eftir athugasemdum við fundargerð.    Engar athugasemdir gerðar.  Fundargerð samþykkt, fundi slitið kl. 18:25.

